
Abstrak: Pembinaan rumah tangga yang sejahtera bergantung kepada sejauh mana pasangan
tersebut memahami dalam melaksanakan hak dan tanggungjawab. Dalam konteks ini, konsep
nafkah dan taat menjadi elemen penting yang saling berkaitan. Suami yang menunaikan nafkah
secara sempurna akan mendorong isteri untuk taat dalam perkara yang tidak bercanggah
dengan syarak, manakala taat isteri pula meningkatkan kesungguhan suami dalam
menunaikan nafkah zahir dan batin. Walau bagaimanapun, masih ramai pasangan yang tidak
jelas tentang tanggungjawab ini sehingga menimbulkan kekeliruan dari aspek hak dan
tanggungjawab masing-masing. Justeru, kajian ini dilaksanakan dengan dua objektif utama

iaitu mengkaji konsep nafkah dan taat berdasarkan pandangan ulama serta menilai peranan
nafkah dan taat sebagai pendekatan dakwah dalam rumahtangga. Kajian ini menggunakan
reka bentuk kajian kualitatif dengan menggunakan metode analisis kandungan sebagai
instrumen utama pengumpulan data berlandaskan kerangka konsep. Analisis data juga melalui
kaedah analisis kandungan melalui pengkelasan tema berkaitan dengan nafkah, taat dan
pendekatan dakwah. Hasil kajian menunjukkan bahawa amalan nafkah dan taat menghasilkan
empat elemen pendekatan dakwah iaitu dakwah melalui teladan, hikmah, kasih sayang dan
pembinaan spiritual. Kesan daripada elemen dakwah melalui amalan nafkah dan taat ini akan
mengukuhkan institusi rumahtangga seterusnya melahirkan generasi yang beradab

Kata kunci: Dakwah, Isteri, Nafkah, Suami, Taat

Abstract: The development of a prosperous household depends on the extent to how far the
couples understand and fulfill their rights and responsibilities. In this context, the concept of
nafkah (provision) and taat (obedience) are important and correlates with each other. A
husband who fully provides nafkah will encourage his wife to be obedient in matters that do
not contradict with Islamic law (syarak), while the wife’s obedience in turn increases the
husband’s diligence in providing both physical (zahir) and emotional/ spiritual (batin)nafkah.
However, many couples remain unclear about these responsibilities, leading to confusion
regarding their respective rights and obligations. Therefore, this study was conducted with two
main objectives, to examine the concepts of nafkah and taat based on scholars’ views and to
evaluate the role of nafkah and taat as a dakwah approach within the household. This study
employs a qualitative research design as the main instrument for data collection based on a
conceptual framework. Data analysis was also conducted through content analysis via
thematic classification related to nafkah, taat, and the dakwah approach. The findings show
that the practice of nafkah and taat produces four elements of the dakwah approach, namely
dakwah through exemplary conduct, wisdom (hikmah), compassion, and spiritual
development. The impact of these dakwah elements through practice of nafkah and taat will
strengthen the household and subsequently produce a well-mannered generation.

Keywords: Dakwah, Wife, Nafkah, Husband, Taat.

Pendahuluan

Keluarga merupakan institusi asas pembentukan masyarakat. Menurut Roslan dan Siti Nor
Shuhada (2013), keluarga adalah gabungan beberapa orang ahli yang mempunyai
tanggungjawab dan hak bersama dalam menentukan arah tuju dan kejayaan bagi sesebuah
keluarga. Ianya bermula daripada peranan dua individu yang dinamakan suami dan isteri yang
kedua-duanya mempunyai hak dan tanggungjawab masing-masing. Walau bagaimanapun,
masih wujud segelintir masyarakat yang tercicir dan keliru tentang ilmu perkahwinan Islam
sehingga mewujudkan isu dan masalah rumahtangga yang membawa kepada salah faham,
pergaduhan dan penceraian.

Menurut Menteri Pembangunan Wanita, Keluarga dan Masyarakat telah membentangkan
statistik penceraian pasangan di Malaysia pada tahun 2024 adalah sebanyak 47,272 kes. Pada
tahun 2023, kaum bumiputera mencatat bilangan penceraian tertinggi iaitu sebanyak 44,396
kes berbanding kaum India dan Cina. Kajian Penduduk dan Keluarga Malaysia Kelima

(KPKM-5) yang dilaksanakan oleh Kementerian Pembangunan Wanita, Keluarga dan
Masyarakat (KPWKM) melalui Lembaga Penduduk dan Pembangunan Keluarga Negara
(LPPKN) mendapati bahawa faktor utama perceraian dalam kalangan lelaki adalah tiada
persefahaman (56.2%), diikuti oleh isteri curang (11.8%) dan campur tangan keluarga mentua
atau ipar-duai (10.0%). Bagi wanita pula, faktor utama perceraian adalah tiada persefahaman
(38.0%), diikuti oleh suami curang (20.5%) dan suami tidak bertanggungjawab (15.2%)
(Mesyuarat Parlimen, 2025).

Melalui statistik yang dikemukakan oleh Kementerian Pembangunan Wanita, Keluarga dan
Masyarakat antara faktor kepada berlakunya penceraian adalah bermula dengan
ketidaksefahaman antara suami dan isteri yang akhirnya menimbulkan faktor seterusnya iaitu
kecurangan dan gagal dalam menunaikan tanggungjawab. Semua faktor yang disenaraikan
sangat berhubung kait dengan hak dan tanggungjawab. Tanggungjawab utama suami dalam
rumahtangga adalah pemberian natkah, manakala tanggungjawab isteri adalah mentaati suami.
Maka hak suami adalah ditaati dan hak isteri adalah diberikan nafkah. Kegagalan suami dan
isteri dalam memenuhi hak dan tanggungjawab inilah yang menjadi punca kepada
ketidaksefahaman, kecurangan dan akhirnya penceraian.

Nur Fatin et al (2024) menyatakan bahawa, antara faktor terbesar penceraian dalam kalangan
pasangan Islam ialah sikap kegagalan suami isteri dalam menjalankan tanggungjawab.
Menurut beliau lagi, ini juga merupakan faktor daripada kurangnya pengetahuan ilmu agama
yang akhirnya memberi kesan kepada kurangnya kesedaran terhadap isu nafkah dan keganasan
rumah tangga. Kegagalan ini juga adalah berpunca daripada kekeliruan dan salah faham
terhadap amalan nafkah dan taat. Suami melihat taat itu ialah menurut segala kehendak suami
tanpa batasan sehingga membawa kepada pembulian dan penderaan kepada isteri jika tidak
mentaati arahan suami.

Islam melihat, antara kaedah pencegahan penceraian ialah melalui komunikasi,
bertanggungjawab, komitmen dalam pemberian nafkah zahir dan batin, meraikan pendapat dan
memberi nasihat (Haszuraidah & Kamarul 2022). Nur Fatin et al (2024) menjelaskan, majoriti
punca kepada berlakunya penceraian di Malaysia adalah disebabkan oleh wujudnya
permasalahan dalam komunikasi antara suami isteri yang akhirnya mewujudkan kekeliruan dan
salah faham berkaitan peranan dan tanggungjawab sebagai seorang suami dan isteri khususnya
dalam kalangan perkahwinan muda.

Menurut jumhur fuqaha pula, kewajipan pemberian nafkah kepada isteri bukan semata-mata
dilihat atas faktor hukum yang telah digariskan tetapi juga disebabkan wujud keterikatan dan
penyerahan diri isteri terhadap suaminya dengan sentiasa mentaati dan mematuhi arahan suami
(Fatimah 2016). Oleh itu, kegagalan dalam menunaikan nafkah, secara tidak langsung akan
memberi kesan terhadap ketaatan isteri kepada suami. Sebaliknya juga jika isteri tidak
menjalankan tanggungjawab, perubahan perasaan dan melakukan tindakan yang melukakan
hati suami atau menimbulkan ketidakpuasan suami, ianya diketegorikan sebagai nusyuz
seterusnya menjadi faktor kepada pengabaian nafkah suami kepada isteri (Nurul Wazeera
2011).

Maka, keengganan dalam menyempurnakan hak antara pasangan dalam hidup berkeluarga
boleh membawa kepada perselisihan serta pergaduhan sehingga berlakunya penceraian.

Nafkah dan taat dalam rumah tangga dilihat merupakan elemen asas yang saling berkaitan dan
mempengaruhi kestabilan serta keharmonian keluarga. Kedua-dua elemen ini jika dilaksanakan
dengan baik, akan mendorong satu sama lain rasa lebih bertanggungjawab dalam memenuhi
hak masing-masing. Maka dari perspektif yang lebih luas, kajian ini dilihat sebagai satu
anjakan paradigma dalam memahami amalan nafkah dan ketaatan sebagai pendekatan dakwah
bil-hal iaitu dakwah dengan cara menzahirkan tingkah laku yang baik kepada sasaran dengan
tujuan untuk memberi kesan terhadap penerimaan dakwah dan seterusnya menghasilkan corak
rumah tangga yang sakinah mawaddah wa rahmabh.

Konsep Nafkah Menurut Islam

Kamus Dewan (2025) Edisi Keempat menyatakan maksud nafkah ialah wang untuk memiliki
makanan dan lain-lain yang diperlukan untuk memelihara hidup atau sara hidup. Natkah
merupakan pinjaman daripada bahasa Arab iaitu 43 yang membawa maksud membayar,
membelanja dan mengeluarkan wang ringgit (Nur Zulfah & Nur Syazwani 2020). Menurut
istilah ahli fekah, nafkah ditakrifkan sebagai belanja atau sara hidup yang dikeluarkan oleh
seseorang kepada orang yang selayaknya menerima pembiayaan daripadanya seperti isteri dan
anak-anak yang berada di bawah tanggungannya. (Fatimah 2016). Menurut Nabilah dan Wan
Zulkifli (2010), pemberian natkah seolah-olah sebagai pembalasan kepada isteri yang telah
menjadi milik suami melalui akad yang sah. Isteri tidak lagi mempunyai kebebasan untuk
melakukan sesuatu dengan sewenang-wenangnya tanpa kebenaran suami kerana penahanan
diri isteri yang sempurna (ihtibas kamil) terhadap suami dan terikat melalui akad perkahwinan
yang sah.

a. Nafkah Zahir

Nafkah terbahagi kepada dua iaitu nafkah zahir dan batin. Nafkah zahir adalah merupakan
pemberian dan berbelanjaan suami dari aspek material merangkumi makan minum, pakaian
dan tempat tinggal. Firman Allah S.W.T:

Maksudnya:

“Tempatkan isteri-isteri (yang menjalani iddahnya) itu di tempat kediamanmu
sesuai dengan kemampuanmu, dan janganlah kamu adakan sesuatu yang menyakiti
mereka (di tempat tinggal itu) dengan tujuanhendak menyusahkan kedudukan
mereka (supaya mereka keluar meninggalkan tempat itu). Dan jika mereka
berkeadaan sedang mengandung, maka berikanlah kepada mereka nafkah sehingga
mereka melahirkan anak yang dikandungnya. Kemudian jika mereka menyusukan
anak untukmu (dalam hal menyusunya) dengan cara yang baik. Dan (sebaliknya)
jika kamu (dari kedua pihak) mengalami kesulitan, maka bolehlah Perempuan lain
menyusukannya.”
Al-Talaq (65): 6

Maksudnya:

“Hendaklah orang yang mampu memberi natkah menurut kemampuannya, dan
sesiapa yang disempitkan rezekinya, maka hendaklah ia memberi nafkah dari apa
yang diberikan Allah kepadanya (sekadar yang mampu). Allah tidak memberati
seseorang melainkan (sekadar kemampuan) yang diberikan Allah kepadanya.

(Orang-orang yang dalam kesempitan hendaklah ingat bahawa) Allah akan
memberikan kesenangan sesudah berlakunya kesusahan”.
al-Talaq (65):7

Melalui ayat-ayat di atas menjelaskan, pemberian nafkah adalah wajib ke atas suami supaya
dapat memberikan keselesaan dan keselamatan terhadap isteri mengikut kepada
kadarkemampuan suami, bukannya bergantung kepada kehendak isteri. Hukum pemberian
nafkah kepada isteri merupakan sesuatu yang bersifat rasional kerana ianya berhubung kait
dengan penyerahan diri, kebergantungan isteri kepada suami serta pengorbanan yang diberikan
oleh isteri untuk kebaikan dan faedah suami dalam mengurus rumahtangga perlu diberi balasan
melalui pemberian nafkah tersebut.

Menurut Imam an-Nawawi bahawa hak-hak yang wajib terhadap isteri itu tujuh perkara iaitu:
1. Makanan

il. Bahan-bahan seperti rempah-ratus (barang-barang keperluan dapur seperti barang
masakan)

1. Pembantu bagi isteri yang kebiasaannya mempunyai pembantu

iv. Pakaian

V. Alat-alat pembersih badan dan pencuci pakaianseperti sikat dan alatan kecantikan isteri

vi. Perkakas rumah seperti barang keperluan bilik air, bilik tidur dan sebagainya

vii.  Tempat tinggal (rumah) (Robiatul Adawiyah 2009)
Perkara-perkara di atas adalah merupakan pelengkap kepada nafkah yang asas.

b. Nafkah Batin
Keduanya adalah merupakan nafkah batin Firman Allah S.W.T:

Maksudnya:
“Isteri-isterimu Adalah seperti tanah tempat kamu

“Isteri-isterimu adalah (seperti) tanah tempat kamu bercucuk tanam, maka
datangilah tanah tempat bercucuk tanammu itu sebagaimana sahaja kamu
kehendaki. Dan kerjakanlah (amal yang baik) untuk dirimu, dan bertakwalah
kepada Allah dan ketahuilah bahawa kamu kelak akan menemui-Nya. Dan berilah
khabar gembira orang-orang yang beriman.

Al-Baqarah (2):223

Ayat di atas menjelaskan tentang nafkah batin adalah melibatkan hubungan intim di antara
suami dan isteri. Ini kerana antara faktor perkahwinan dalam Islam adalah untuk memenuhi
fitrah manusia yang berkeinginan untuk berhubungan di antara lelaki dan perempuan secara
halal.

Walau bagaimanapun, Islam tidak hanya memandang nafkah batin itu dari sudut hubungan
intim suami isteri tetapi ia juga meliputi nafkah psikologi yang melibatkan emosi dan perasaan
melalui keprihatinan dan kasih sayang daripada suami kepada isteri. Perkataan “batin” itu

sendiri asalnya daripada bahasa arab yang membawa maksud bahagian dalaman manusia yang
melibatkan hati dan iiwa (Khairunnas & Awni Ramadanti 2024). Firman Allah S.W.T:

Maksudnya:

“Dan bergaulah kamu dengan mereka (isteri-isteri kamu itu) dengan cara yang baik.
Kemudian jika kamu (merasai) benci kepada mereka (disebabkan tingkah-lakunya,
janganlah kamu terburu-buru menceraikannya), kerana boleh jadi kamu bencikan
sesuatu, sedang Allah hendak menjadikan pada apa yang kamu benci itu kebaikan
yang banyak (untuk kamu).”

An-Nisa (4): 19

Menurut Muhammad Abdul Hadi (2021), ayat di atas merupakan dalil umum berkaitan nafkah
batin yang melibatkan keperluan penjagaan mental dan emosi isteri. Bimbingan dan
penasihatan, tunjuk ajar ilmu agama serta kesediaan mendengar luahan dianggap sebagai
nafkah batin yang wajib diberikan oleh suami kepada isteri. Perkara ini juga jelas dinyatakan
di dalam hadis Nabi S.A.W:

Maksudnya:

“Pergaulilah kaum Wanita itu dengan pergaulan yang lemah lembut kerana
sesungguhnya kaum Wanita itu dijadikan dari tulang rusuk dan sesungguhnya
tulang rusuk itulah yang sebengkok-bengkoknya ialah yang paling atas. Maka
apabila engkau hendak meluruskannya, luruskanlah dengan perlahan dan apabila
tidak diluruskan, ia akan sentiasa bengkok selama-lamanya. Oleh sebab itu,
pergaulilah Wanita dengan pergaulan yang lemah lembut”.

Riwayat Bukhari (3331) & Muslim (1468)

Hadis di atas menjelaskan, asal kejadian kaum wanita daripada tulang rusuk suami
menunjukkan bahawa isteri mempunyai satu sikap yang tidak mungkin boleh diluruskan
sepenuhnya kerana secara semulajadinya dia berasal dari tulang yang bengkok. Dan jika suami
cuba meluruskan dengan paksaan maka akan patahlah tulang rusuk tersebut. Analogi ini
bermaksud, suami perlu berhati-hati dan sebaik mungkin berkomunikasi baik dan lemah
lembut dengan isteri yang secara fitrahnya mempunyai emosi yang lebih sensetif dan mudah
terguris (Muhammad 2021).

Maka ini dapat dirumuskan bahawa, sesuai dengan fitrah kejadian seorang lelaki yang
dilahirkan dengan kekuatan fizikal dan mental untuk memikul tanggungjawab sebagai seorang
pemimpin. Sesungguhnya konsep nafkah ini bukanlah sekadar untuk menjaga keperluan fizikal
dan material isteri semata-mata, tetapi ia juga merangkumi keperluan emosi dan spiritual yang
sebenarnya menjadi asas ketaatan isteri kepada suami. Ini kerana isteri merasai nikmat kasih
sayang melalui nafkah yang diberikan.

Konsep Taat Menurut Islam
Definisi taat menurut Kamus Dewan (2025) ialah sentiasa menurut perintah, tidak mengingkari
dan patuh. Ia juga merangkumi perihal kesetiaan. Definisi taat secara istilah pula majoriti ulama
akan merujuk pada dalil melalui firman Allah S.W.T:

Maksud:

“Kaum lelaki itu adalah pemimpin bagi kaum wanita, oleh kerana Allah telah
melebihkan sebahagian mereka (lelaki) atas sebahagian (perempuan) yang lain, dan
kerana mereka (lelaki) telah menafkahkan sebahagian daripada harta mereka. Sebab
itu maka Wanita yang soleh ialah yang taat kepada Allah lagi memelihara diri
Ketika suaminya tiada, oleh kerana Allah telah memelihara (mereka). Wanita-
wanita yang kamu khuatirkan nusyuznya, maka nasihatilah mereka dan pisahkanlah
mereka di tempat tidur mereka dan pukullah mereka. Kemudian jika mereka
mentaatimu, maka janganlah kamu mencari-cari jalan untuk menyusahkannya.
Sesungguhnya Allah Maha Tinggi lagi Maha Besar”.

An-Nisa (4): 34

Maksud ayat ini menekankan bahawa wanita yang soleh merupakan isteri yang taat kepada
Allah dan suaminya serta menjaga dirinya dan juga kehormatan ketika ia tidak bersamanya.
Menurut tafsir Al-Manar, ketaatan adalah sebahagian dari keluarga yang bahagia, dimana isteri
yang solehah bersifat qunut, iaitu taat kepada Allah dan suami secara makruf serta menjaga diri
ketika tidak bersamanya. Perkara ini dapat dicapai setelah berbincang atau mendapat kata
sepakat bersama, tanpa mengabaikan hak-hak peribadi isteri, serta memperhatikan hak-hak
bersama yang setara, dan ketaatan yang terbina kerana kemahuan, keinginan, cinta, dan saling
reda, bukan disebabkan oleh tekanan atau paksaan si suami atau isteri, atau menjadi tempat
pelampias hasrat seksual (Laili Nur et al 2024).

Melalui dalil di atas jelas menunjukkan bahawa terdapat tiga ciri utama wanita solehah iaitu
taat kepada Allah, mempunyai akhlak yang baik termasuklah ciri ketiga iaitu taat kepada suami.
Penekanan perkataan nusyuz juga disitu dilihat sebagai sifat berlawanan bagi taat. Definisi
nusyuz ialah menurut Ibn al-‘Arabi adalah sebagai al-Imtina’ (menahan) iaitu isteri yang
menahan dirinya daripada melaksanakan hak suaminya. Perbuatan isteri yang tidak mentaati
suami seperti keluar rumah tanpa izin atau tanpa apa-apa alasan yang munasabah dan
diharuskan oleh syara’

Metodologi

Kajian ini menggunakan reka bentuk kualitatif melalui kaedah analisis kandungan bagi
memperoleh data daripada pelbagai sumber termasuk buku ilmiah, artikel jurnal, latihan
akademik dan dokumen-dokumen yang berkaitan dengan kajian. Data yang diperoleh
dianalisis secara tematik melalui proses pengenalpastian, pengelasan dan penghuraian tema-
tema utama iaitu nafkah, batin dan dakwabh.

Pendekatan Dakwah melalui Amalan Nafkah dan Taat
Imam al-Ghazali (1996) menjelaskan perkataan dakwah adalah berasal dari perkataan Arab
iaitu (da a, yad u, da'wah) yang membawa maksud memanggil, mengajak, menyeru dan
menjemput pada sesuatu untuk merangsang kepada sesuatu tujuan. Manakala menurut istilah,

terdapat pelbagai tafsiran yang diberikan oleh ulama dan ahli disiplin ilmu dakwah. Menurut
Mahfuz (1975), dakwah dianggap sebagai pendekatan untuk menggalakkan manusia untuk
membuat kebaikan dan berusaha untuk mendapatkan petunjuk daripada Allah s.w.t. la juga
ditakrifkan sebagai suruhan untuk melakukan perkara yang baik dan meninggalkan segala
larangan demi mencapai matlamat dan memperoleh kebahagiaan di dunia dan akhirat.

Kandil (1989) pula menjelaskan dakwah adalah merupakan segala usaha dan kegiatan yang
dijalankan untuk menyeru dan mengajak Masyarakat menuju kepada jalan yang benar agar
umat manusia dapat mengenal dan percaya kepada Allah s.w.t sebagai Tuhan yang Maha Esa
serta melaksanakan syariat-Nya iaitu dalam membentuk urusan dan sistem hidup manusai
dalam segala aspek mengikut kepada prinsip yang telah digariskan oleh syariat yang
bersumberkan al-Quran dan as-Sunnah. Abd Aziz (1997) pula menyatakan dakwah adalah satu
usaha yang dilakukan sebaik mungkin oleh golongan yang mempunyai kemampuan untuk
memberi nasihat dan tunjuk ajar kepada sasaran dan seterusnya membawa mereka kepada
Islam serta menjauhkan mereka daripada kepercayaan selain daripada Allah s.w.t berpandukan
kepada uslub yang bersesuaian.

Huraian definisi di atas bersesuaian dengan beberapa firman Allah s.w.t yang berkaitan:
Maksudnya:

“Siapakah yang lebih baik perkataanya daripada orang yang menyeru kepada Allah,
mengerjakan amal yang soleh dan berkata, “Sesungguhnya aku termasuk orang-

orang yang berserah diri””.
Al-Fussilat (41): 33

Maksudnya:

“Dan hendaklah ada di antara kamu segolongan umat yang menyeru kepada
kebajikan, menyuruh kepada yang makruf dan mencegah dari yang mungkar,
merekalah orang yang beruntung”.

Ali-Imran (3): 104

Aida (2012) pula mendefinikan dakwah adalah sebagai satu gerakan tunjuk ajar bertujuan
untuk mengajak manusia kepada Allah s.w.t dengan menggunakan kaedah amar makruf nahi
mungkar.

Melalui keseluruhan pandangan di atas, dapat disimpulkan bahawa amalan dakwah adalah
berkaitan tentang amalan komunikasi melalui kaedah penyampaian pengajaran kepada
manusia tentang agama Islam serta seluruh syariatnya melalui pendekatan yang menarik dan
mudah difahami dengan jelas dari segala usaha sama ada perkataan, perbuatan, penulisan. Oleh
itu, penyampaian dakwah yang baik dan berkesan adalah bergantung kepada sejauh mana
kebijaksaan pendakwah dalam memilih metod dan pendekatan dakwah yang bersesuaian
dengan sasaran.

Kajian ini mengupas tiga dimensi pendekatan dakwah melalui amalan nafkah dan taat dalam
rumahtangga iaitu:

a. Pendekatan Dakwah melalui Teladan

Pendekatan dakwah melalui teladan juga diistilah sebagai Dakwah bil hal yang didefinisikan
sebagai proses dakwah keteladanan melalui perbuatan nyata daripada pelbagai aspek
kehidupan bagi meningkatkan kualiti hidup. Metod ini juga merupakan satu kegiatan dakwah
yang dilakukan dengan cara memperlihatkan sikap, gerak geri, kelakuan dan perbuatan
(akhlak) dengan harapan sasaran (mad’u) dapat menerima, melihat dan seterusnya
mencontohinya (Azizul Azra & Mohd Hisyam 2018). Norafidah (2021) pula mendefinisikan
dakwah bi al-hal dengan istilah dakwah bil-Qudwah yang bermaksud berdakwah dengan cara
menampilkan akhlak yang terpuji iaitu budi pekerti yang dapat dilihat manusia bukan melalui
ucapan lisan ataupun tulisan tetapi dengan budi pekerti iaitu akhlak yang luhur.

Apabila amalan nafkah dan taat ini dilihat dari sudut dakwah, ianya merupakan satu pendekatan
dakwah melalui penzahiran komitmen, tanggungjawab dan akhlak antara suami isteri. Firman
Allah S W.T:

Maksudnya:

“Kaum lelaki itu adalah pemimpin bagi kaum wanita, oleh kerana Allah telah
melebihkan sebahagian mereka (lelaki) atas sebahagian (perempuan) yang lain, dan
kerana mereka (lelaki) telah menafkahkan sebahagian daripada harta mereka. Sebab
itu maka Wanita yang soleh ialah yang taat kepada Allah lagi memelihara diri
Ketika suaminya tiada, oleh kerana Allah telah memelihara (mereka). Wanita-
wanita yang kamu khuatirkan nusyuznya, maka nasihatilah mereka dan pisahkanlah
mereka di tempat tidur mereka dan pukullah mereka. Kemudian jika mereka
mentaatimu, maka janganlah kamu mencari-cari jalan untuk menyusahkannya.
Sesungguhnya Allah Maha Tinggi lagi Maha Besar™.

An-Nisa (4): 34

Melalui ayat al-Quran di atas, jelas menunjukkan bahawa wujud imbal balik antara hak dan
tanggungjawab antara suami dan isteri melalui amalan nafkah dan taat. Allah SW.T telah
mewajibkan nafkah sebagai tanggungjawab suami sebagai pemimpin dalam rumahtangga.
Kebertanggungjawaban suami dalam memberi naftkah akan menuntut hak untuk ditaati dan
dipatuhi oleh seorang isteri. Sama juga keadaan apabila seorang isteri itu diwajibkan untuk taat
atas setiap perintah suami mengikut keterbatasan syariat, maka ia menuntut hak untuk
dinafkahi oleh seorang suami.

Pendekatan dakwah bil hal ini dilihat dari aspek akhlak yang ditunjukkan oleh seorang suami
apabila berusaha untuk menafkahi isteri dengan sebaik mungkin dari sudut zahir dan batin,
akan memberi kesan dan reaksi positif daripada isteri. Melihat kepada kesungguhkan suami
mencari dan memberi natkah, akan menimbulkan rasa tanggungjawab untuk mentaati dan
memberi layanan yang terbaik kepada suami. Menurut Najla dan Tengku Intan Zarina (2016),
antara layanan baik isteri terhadap suami ialah:

1. Berhias

il. Memelihara maruah suami dan dirinya

iii. Beradab sopan

1v. Tidak masam muka dan meninggikan suara
V. Menjaga aurat dan menjaga pandangan

b. Pendekatan Dakwah melalui Hikmah
Hikmah dari sudut bahasa bermaksud adil, berilmu, lemah lembut, kenabian, al-Quran dan
Injil. Manakala dari sudut istilah ialah:

1. Tepat dalam kata-kata dan perbuatan (seiring antara apa yang diucapkan dan
diamalkan).

il. Adil iaitu meletakkan sesuatu itu tepat dan sesuai pada tempat dan keadannya.

iii. Ditakrifkan dengan makna sunnah iaitu selari dengan sifat kenabian dalam berdakwah.

v. Mengenali al-Quran dan segala ilmu yang berkaitan dengannya.

V. Setiap perkataan adalah tepat dan benar.

vi. Mengetahui sebaik-baik perkara melalui sebaik-baik ilmu.

vii.  Memahami syariat dan penjelasan tentang hukum-hukumnya.
viii.  Mengenali agama, memahami dan menghayatinya. (Mahmood & Nohd Nazli 2023).

Rumusan yang boleh dibuat melalui definisi di atas, hikmah adalah pendekatan dakwah yang
bersifat bijaksana, daie yang mempunyai ilmu pengetahuan dalam menentukan kata-kata,
mengatur percakapan dan memilih pendekatan yang bersesuaian dengan mad’u.

Apabila konsep ini diaplikasikan dalam konteks perkahwinan, ia berkaitan dengan ilmu
pengetahuan yang perlu dimiliki oleh suami dan isteri tentang hak dan tanggungjawab.
Menurut Nor Nor Dalilah et. al (2023), antara masalah yang wujud dalam rumah tangga adalah
kurang ilmu dan penghayatan agama Islam dalam kalangan suami dan isteri. Menurut beliau
lagi, bagi melunaskan hak tanggungjawab dalam rumah tangga, suami dan isteri wajib
mempelajari dan memahami tentang ilmu munakahat supaya tidak timbul krisis di dalam
rumah tangga.

Kamarul Azmi et. al (2006) menyenaraikan ciri-ciri suami yang berilmu pengetahuan ialah:

1. Mengenali dan memahami sifat semulajadi peribadi isteri.
i1. Memberi layanan yang terbaik terhadap isteri.
iii. Memberi Pendidikan agama dan penasihatan yang lemah lembut.

Manakala, ciri-ciri isteri yang berilmu ialah:

1. Memberi layanan di dalam hubungan intim
ii. Membantu suami dalam memimpin rumah tangga.
1il. Mendapatkan keredaan suami.

Oleh itu, dapat enjalankan tanggungjawab melalui amalan nafkah dan taat merupakan satu
pendekatan dakwah hikmah antara suami isteri iaitu apabila setiap pasangan suami isteri
memahami dan menghayati ilmu rumah tangga, maka secara tidak langsung akan memahami
tentang kewajipan dalam menunaikan hak dan tanggungjawab.

c. Pendekatan Dakwah melalui Kasih Sayang

Kasih sayang merupakan antara elemen penting untuk membentuk rumah tangga yang
harmoni. Kasih sayang merupakan pendekatan komunikasi dakwah bukan lisan dengan tujuan
untuk mewujudkan rasa selamat dan dihargai dalam hubungan suami isteri (Herliani, Sri & Eni
2024). Amalan nafkah bukan dilihat sebagai bayaran atas ketaatan tetapi manifestasi kasih
sayang suami terhadap isteri. Begitu juga dengan ketaatan isteri tidak seharusnya dilaksanakan

atas paksaan atau ketakutan kepada kuasa suami, tetapi ianya lahir atas dasar hormat dan
tanggungjawab terhadap suami.

Menurut Nor Dalilah et al (2023), peranan dan tanggungjawab yang dilaksanakan oleh suami
dan isteri akan melahirkan perasaan kasih dan sayang. Apabila wujud kasih sayang dalam
amalan rumah tangga, maka tanggungjawab yang dijalankan itu tidak terasa berat bahkan ianya
merupakan satu tindakan yang dijalankan secara sukarela tanpa bebanan dan tekanan.
Kebertanggungjawaban dalam nafkah dan taat dianggap sebagai satu proses komunikasi antara
suami isteri melalui kasih dan sayang yang akhirnya mewujudkan rasa bahagia yang seterusnya
membawa kepada rasa cukup dalam keluarga.

d. Dakwah Melalui Pembinaan Spiritual

Nafkah dan ketaatan dalam rumah tangga dalam difahami dan dilaksanakan dengan baik jika
wujud penghayatan akidah yang baik. Menurut Nor Dalilah et al (2023), kefahaman pasangan
suami isteri terhadap hak dan tanggungjawab adalah bergantung kepada tahap kefahaman
keduanya terhadap rukun Iman, Islam dan Thsan. Hasil pengukuhan ilmu agama mampu
melahirkan tindak balas melalui amalan dan penghayatan terhadap suruhan dan larangan Allah
S.W.T. Nafkah dan ketaatan yang dilaksanakan kerana Allah S.W.T dapat membentuk
kesedaran bahawa kehidupan berumah tangga merupakan sebahagian dari ibadah.

Hasil daripada kesedaran ini, akan menjadikan suami menunaikan nafkah dengan cara yang
baik dan halal. Ini kerana suami memahami bahawa makanan halal dan baik akan memberi
kesan spiritual seperti kemakbulan doa, pembentukan hati dan akal serta kekuatan iman
seterusnya memberi impak yang baik terhadap pembentukan akhlak dan budaya hidup keluarga
(Ade Erawan & Kamarul Azmi 2022). Manakala isteri yang menjalankan tanggungjawab
dengan niat yang baik akan bersama-sama memberi komitmen dalam beragama seperti
menjaga solat dan membaca al-Quran (Dini Farhana et al 2018).

Rumusan pendekatan dakwah melalui amalan nafkah dan taat adalah seperti di bawah:

Jadual 1: Rumusan Pendekatan Dakwah melalui Nafkah dan Taat

Pendekatan Pengamalan Pengamalan Nilai yang
Dakwah Nafkah Taat Dibentuk
Dakwah Suami menunaikan Isteri melaksanakan Amanah
melalui nafkah zahir dan ketaatan kepada suami Tanggungjawab
Teladan batin dengan penuh dalam perkara yang Komitmen

tanggungjawab, makruf, menjaga maruah Akhlak mulia

menyediakan diri dan suami serta

keperluan keluarga memberikan

serta layanan yang baik

menunjukkan

komitmen terhadap
kebajikan isteri.

Dakwah Suami memberikan Isteri memahami batas [Imu
melalui nafkah berdasarkan ketaatan menurut Kebijaksanaan
Hikmah kemampuan, syarak, menghormati suami

keperluan serta melaksanakan

dan keadaan keluarga  tanggungjawab dengan ilmu
serta memahami hak dan kebijaksanaan.

dan tanggungjawab

dalam rumah tangga.

Dakwah Suami menunaikan Isteri mentaati suami Kasih sayang
melalui nafkah bukan bukan atas dasar paksaan Ihsan
Kasih sekadar sebagai atau ketakutan, tetapi atas Hormat
Sayang kewajipan material, dasar kasih sayang, Empati
tetapi sebagai hormat, kerelaan Menghargai
manifestasi dan tanggungjawab
kasih sayang,

keprihatinan dan ihsan
terhadap isteri

Dakwah Suami mencari dan Isteri melaksanakan Kesedaran

melalui memberikan nafkah ketaatan dengan beragama

Pembinaan daripada sumber yang kesedaran bahawa Penghayatan

Spiritual halal serta tanggungjawab rumah Ibadah
melaksanakan tangga merupakan

tanggungjawab dengan sebahagian daripada ibadah
niat sebagai amanah dan usaha mendekatkan
dan ibadah kepada diri kepada Allah SWT.

Allah SWT
Sumber: Artikel Kajian Aida et al (2026)

Kesimpulan

Amalan nafkah dan ketaatan merupakan dua elemen penting dalam struktur kehidupan rumah
tangga Islam. Namun, kedua-duanya perlu difahami secara holistik dan tidak terhad kepada
dimensi hak serta kewajipan semata-mata. Pendekatan dakwah menawarkan suatu perspektif
yang lebih luas dengan melihat natkah dan ketaatan sebagai instrumen pembentukan spiritual,
akhlak dan keharmonian keluarga.

Rumah tangga perlu dilihat sebagai medan dakwah yang paling asas dan paling dekat
dengan kehidupan manusia. Suami dan isteri bukan sahaja berperanan sebagai pasangan hidup,
tetapi juga sebagai pendakwah yang saling membimbing, mengingatkan dan menguatkan
antara satu sama lain dalam melaksanakan amanah kehidupan. Apabila nafkah dan ketaatan
dilaksanakan dalam kerangka hikmah dan kasih sayang, hubungan suami isteri berpotensi
berkembang daripada sekadar hubungan hak dan kewajipan kepada hubungan yang bersifat
spiritual dan transformatif.

